

بیرونی وفود میں سینٹ کی ناکافی نمائندگی
استحقاق کا کوئی قانون اس ملک میں موجود نہیں ہے اور استحقاق کا معاملہ دنیا کی دوسری پارلیمنٹوں میں بھی خاصا مبہم اور لچکدار ہے۔ مبہم اور لچکدار ہونے کے جہاں کچھ نقصانات ہیں وہاں کچھ فوائد بھی ہیں اور ان فوائد میں ایک فائدہ یہ ہے کہ کچھ اپنے میدان اور کچھ ایسے موضوعات جہاں ایوان یا استحقاق کمیٹی میں چیئر مین یہ محسوس کرنے کہ گو قانون کے الفاظ نہیں لیکن اس کی روح ضرور اس کا احاطہ کرتی ہے اور جہاں لکھا ہوا قانون نہ ہو وہاں ان چیزوں پر بھی غور ہو سکتا ہے اور اس کی بے شمار مثالیں موجود ہیں۔
اتفاق کو پارلیمانی تاریخ کے کئی مورخین نے ایک ترقی پذیر موضوع قراردیا ہے اور میں بتایا ہے کہ ۳۰، ۳۵ شعبے ایسے ہیں جہاں اس سے پہلے کوئی ایسی قانونی نظیر موجود نہیں ہے لیکن پارلیمنٹ نے ضرورت کی مناسبت سے استحقاق کے تحت ان معاملات کو زیر غور رکھا ہے۔ یوں استحقاق کے موضوع میں بڑی وسعت ہے اور ہمیں اس وسعت کو یک طرفہ طور پر ختم نہیں کر دینا
چاہیے۔
دوسری بات وزیر عدل نے کبھی ہے کہ استحقاق کا تعلق پارلیمنٹ میں ارکان کے حقوق سے ہے، لیکن یہ مکمل حقیقت نہیں ہے، ایک پارلیمنٹیرین کے کچھ وظائف وہ ہیں جو پارلیمنٹ ہاؤس کے اندر انجام دیے جاتے ہیں۔ جبکہ بہت سے ایسے بھی ہیں جو وہ پارلیمنٹ ہاوس میں ادا نہیں کرتا۔ مثال کے طور پر وہ اپنے حلقے میں کام کرتا ہے۔ اگر اس کے کام کرنے پر کوئی ایسی پابندی گائی جاتی ہے جس سے پبلک سے اس کا رابطہ مردود ہو جائے تو گو پارلیمنٹ کے اندر یہ اس کے حق کی علالی نہیں لیکن یہ بات بھی اس کے استحقاق کی خلاف ورزی میں آتی ہے۔ پارلیمنٹ بین الاقوامی سطح پر کچھ کام انجام دیتی ہے اور اسی بناء پر تمام مہذب ممالک کی
یر تحریک استحقاق بیرون ملک جانے والے پارلیمانی وفود میں سینٹ کی مناسب نمائندگی نہ ہونے کے بارے میں تھی۔ اس حوالے سے محرک نے سینٹ کے دستوری کردار کی اہمیت کو واضح کیا۔ ۱۷جنوری ۱۹۸۸ء

پارلیمنٹیں انٹر پارلیمنٹری یونین کی ممبر ہوتی ہیں۔ مارشل لاء لگنے کے بعد پاکستان کو انٹر پارلیمنٹری یونین سے نکال دیا گیا تھا، ایوان دوبارہ وجود میں آنے کے بعد ہم نے انٹر پارلیمنٹری یونین میں دوبارہ درخواست دی اور ہمیں اس کا رکن بنایا گیا، یہ بھی پارلیمانی ذمہ داریوں کی ادائیگی کا ایک مظہر اور اس کا ایک پہلو ہے اس لیے یہ کر دینا کہ اس ایوان کے اندر کی کارروائی پارلیمنٹ کا کام ہے لیکن ایوان کے باہر پارلیمانی فرائض اس کا حصہ نہیں، درست نہیں ہے۔ غیر ملکی امداد کی راہ میں مشکلات کے سلسلے میں بات چیت کے لیے آپ نے ایک ولد امریکہ بھیجا۔ اس کا مقصد وہاں کوئی سیر و تفریح کرنا نہیں تھا بلکہ فی الحقیقت یہ بھی پارلیمنٹ کے فرائض کا ایک حصہ تھا۔ اس طرح پارلیمنٹ میں کار گزاری بلاشبہ بنیادی کام ہے اور حقیقی استحقاق سے متعلق ہے لیکن اسی طرح پارلیمنٹ کے باہر بھی ان مقاصد کو پورا کرنے کے لیے عوام کے منتخب نمائندوں کی حیثیت سے تم پر کچھ فرائض عائد ہوتے ہیں۔ لہذا ملک کے اندر یا ملک سے باہر اس دائرے میں آنے والے کام کا تعلق بھی اسی طرح پارلیمانی کام سے ہے اور اس کے متعلق بھی وہی استحقاق لاگو ہوں گے۔ تیسری بات یہ ہے کہ بجا طور پر اس معاملے میں کوئی لگے بندھے ضوابط نہیں ہیں کہ کب کتنے افراد جائیں اور کتنے افراد نہ جائیں، یہ مسئلہ سینٹ اور قومی اسمبلی کے درمیان متنازعہ ہے اور نہ ہی یہ اپوزیشن اور حکومت کا مسئلہ ہے۔ یہ خالص پارلیمانی روایات کا مسئلہ ہے اور اس پر ہمیں اسی پہلو سے غور کرنا چاہیے۔ یہ ایک مسلسل چیز ہے یہ آج واقع نہیں ہوئی۔ سینٹ کے لیے تین سال ایک خاص عرصہ ہوتا ہے اگر آپ ایسا کرتے کہ دو وفود میں قومی اسمبلی کے ممبر زیادہ تھے اور سینٹ کے کم تو دو مرے میں آپ نے سینٹ کے زیادہ بھیج دیے ہوتے اور قومی اسمبلی کے کم تو بحیثیت مجموعی
ایک توازن قائم ہو گیا ہوتا۔ اس صورت میں یہ تحریک لانے کی ضرورت نہ ہوتی۔ آخری بات یہ کبھی گئی ہے کہ کچھ وفود سینٹ کے ہوتے ہیں جبکہ کچھ کا تعلق قومی اسمبلی سے ہوتا ہے۔ میں نے ان دونوں کو شامل نہیں کیا ہے۔ میری تحریک استحقاق کا موضوع صرف مشترک و خود تک محدود ہے۔ مشرک پارلیمانی وفود کے اعداد و شمار میں نے صرف ان کے دیے ہیں جو انٹر پارلیمانی یونین کے تھے اور دوسرے وہ وفود جو مشترک پارلیمنٹ کے تھے ۔ صرف سینٹ یا صرف قومی اسمبلی کے وفود کو میں نے اس میں شامل نہیں کیا۔ رہی یو این او میں نمائندگی تو اس بارے میں اعداد و شمار نہ ہونے کے باعث میں نے بات کو حتمی انداز میں پیش نہیں کیا لیکن میری معلومات یہ ہیں کہ یو این او میں جو پارلیمانی نمائندگی ہوتی ہے وہاں بھی صحیح طرح سینٹ کا تناسب نہیں رکھا گیا۔
(12-1-AA) 

اراکین صوبائی اسمبلی کا تحفظ اور سینٹ کا کردار
صوبائی اسمبلی اور اس سینٹ کا ایک خصوصی تعلق ہے، سینٹ میں نمائندگی کے اصول اور انتخاب کے طریقہ کار کی بناء پر اس خصوصی تعلق کو نظر انداز نہیں کیا جاسکتا جو کچھ کراچی میں ہورہا ہے، ہم اس سے قطعاً غیر متعلق نہیں رہ سکتے، جو افراد بھی نجانے کس کس کے ایما پر یہ کھیل کھیل ہم اس قلم تعلق نہیں سکتے جوافراد نجا رہے ہیں وہ فضا کو کسی نئے مارشل لالہ کے لیے یا ملک کو کسی نئے بحران میں ڈالنے کے لیے تیزی سے بگاڑرہے کہ اور سے بگاڑ رہے ہیں، اس لیے ضروری ہے کہ یہ ایوان اور خصوصیت سے چیئر مین صاحب اس مسئلے پر نہایت گہرائی میں جا کر غور کریں، لیکن فنی اعتبار سے بھی ہمیں یہ بات ملحوظ رکھنی چاہیے کہ کچھ استحقاق دستور نے دیے ہیں، اور اس دستور کا دفاع اس ایوان کی ویسی ہی ذمہ داری ہے جس طرح یہ صدر اور قومی اسمبلی کی ہے۔ دستور کی دفعہ ۶۶ میں ایوان کے اراکین کے استحقاق بیان کیے گئے ہیں، اور اس میں خاص طور پر ان کی گرفتاری کے مسئلے کو متعین طور پر بیان کیا گیا ہے۔ اس کے مطابق ان کو ایک خاص مدت اور ایک خاص قانون کے بغیر گرفتار نہیں کیا جائے گا، اس کا مطالعہ صوبائی اسمبلی سے متعلق دفعہ ۱۲۷ (ایف) کے ساتھ کیا جائے جس میں اصولی بات یہ کبھی گئی ہے کہ
Article 127 (f): "any reference in those provisions to the National Assembly of Pakistan shall be read as a reference to the Provincial Assembly in exist- ence immediately before the commencing day."
ان دفعات میں پاکستان کی قومی اسمبلی کے لیے کسی حوالے کو آغاز کے دن سے ۲۲ جنوری ۱۹۸۷ء کو سندھ اسمبلی میں سرکاری پارٹی کے ارکان نے جماعت اسلامی اور اپوزیشن کے دوسرے آزاد ارکان کو اسمبلی سے باہر دھکیل دیا جہاں سے پولیس نے انہیں گرفتار کر لیا۔ اس واقعہ پر سینٹر قاضی حسین احمد نے اس روز تحریک استحقاق پیش کی۔ پروفیسر خورشید احمد نے بحث میں حصہ لیتے ہوئے سیاسی عدم استحکام کی طرف توجہ دلائی۔ اس وقت سندھ کے وزیر اعلیٰ سید غوث علی شاہ تھے ۔ ۲۲ جنوری ۱۹۸۷ء

طور پہلے موجود صوبائی اسمبلی کے حوالے کے طور پڑھا جائے گا۔)
اس سے یہ بات واضح ہوتی ہے کہ استحقاق تو دائرہ کار ہیں، اس کا انحصار محض مقامی روایات سے یہ کہ تو ہیں، کا یا قانون پر نہیں ہے بلکہ دستور نے انہیں وہ تحفظ دیا ہے جس کی کسی ایک مقام پر بھی خلاف ورزی کی جاتی ہے تو وہ دراصل اس پورے نظام اور دستور کی خلاف ورزی ہے، یہ ایک ایسی روایت قائم کرنا ہے جس کے بعد کہیں بھی جمہوریت پنپ نہیں سکے گی، اس لیے اگر غلطی کی بروقت اصلاح کا رویہ اختیار نہ کیا گیا تو اس کو کہیں بھی روکا نہ جاسکے گا۔ اور یہ شرمناک کام پاکستان کی تاریخ میں پہلی رتبہ گھناؤنے انداز میں ہوا ہے۔ پہلے اسمبلی کے ارکان نے دوسرے ارکان کے ساتھ ہاتھا پائی کی اور ان کو اٹھا کر گیلری میں پھینکا، اس کے بعد باوردی پولیس اسمبلی کی عمارت میں داخل ہوئی، اور اس نے صوبائی اسمبلی کے معززار کان کو گرفتار کیا۔ ہماری اطلاعات کی حد تک بارہ ارکان گرفتار کیے گئے، جن کو نامعلوم مقامات پر منتقل کر دیا گیا، سپیکر سے کوئی اجازت نہیں لی گئی اور بعد میں بھی سپیکر سے اجازت نہیں لی جاسکی۔
یہ آپ ملک کو کہاں لے جا رہے ہیں، اگر صوبائی اسمبلی کے ارکان کے استحقاق مجروح ہوتے ہیں، انہیں پامال کیا جاتا ہے تو سینٹ جو صوبوں کے حقوق کا ذمہ دار ہے اور ان کی اسمبلیوں کی عزت و ناموس اور دستور کے تحت انہیں میسر خود مختاری کا محافظ بھی، ایک محترم اور فیصلہ کن کردار ادا کر سکتا ہے۔ سینٹ کو اس پر فوری طور پر نوٹس لیتے ہوئے اس تحریک کو قبول کرنا چاہیے۔ حکومت سے وضاحت طلب کرنی چاہیے، اور سوچنا چاہیے کہ وہ اس کے تدارک کے لیے کیا کارروائی کر سکتا ہے تا کہ اس ملک میں کسی مقام پر بھی خواہ وہ مرکزی اسمیلی ہو یا صوبائی اسمبلیاں، ان اسمبلیوں اور ان کے اراکین کو جو تحفظ دستور نے دیا ہے اس کی حفاظت کی جاسکے،
اور جمہوری روایات کو یہاں اس طریقے سے پامال ہونے سے روکا جاسکے۔
اس سارے معاملے کو دستور کی روشنی میں دیکھا جائے۔ سینٹ میں کراچی اور صوبہ سندھ کے منتخب ارکان کو اعتماد میں لیا جائے، اور خاص طور پر جمہوریت کے اس اہم تجربے کو مد نظر رکھا جائے جسے باہر سے چیلنج کرنے والے بے شمار لوگ موجود ہیں اور ان کی ضربوں کے اثرات رونما ہو رہے ہیں لیکن کئی لوگ اندر سے بھی اس کو سبوتاژ کرنا چاہتے ہیں۔ اگر ان کو گوارا کیا گیا اور ان کی حوصلہ افزائی کی گئی، تو ہم بڑے تاریک دور میں پھنس جائیں گے۔ ہمیں چاہیے کہ اس معاملے پر ہم پارٹی کی بنیاد پر غور کرنے کی بجائے پاکستانی ہونے کے ناطے جمہوریت کی روایات کو قائم کرنے والے افراد کے طور پر اور اس ملک کے ایوان بالا کے ارکان کی حیثیت سے غور کریں اور یہ
۳۵۶

نہ دیکھیں کہ جن کو گرفتار کیا گیا ہے وہ کون ہیں ان میں سے جس کی عزت، جان، اور آزادی پر بھی ہاتھ ڈالا جائے گا وہ گویا کہ ہم سب پر ہاتھ ڈالنے کے مترادف ہوگا۔ یہ ایک مسلمہ اصول ہے کہ
"Poverty anywhere is a challenge to prosperity ev- ery where"
(کسی بھی جگہ کی غربت ہر جگہ کی خوشحالی کے لیے ایک چیلنج ہے۔)
اسی طریقے سے قانون کی خلاف ورزی کسی مقام پر بھی ہو وہ دراصل قانون کی روایات کے لیے ہر مقام پر ایک خطرہ ہے۔ قرآن نے اسی بنیاد پر ہمیں یہ اصول دیا ہے کہ ایک فرد واحد کا ناحق قتل گویا پوری انسانیت کے قتل کے مترادف ہے۔ اور اگر اس قاتل کا ہاتھ پکڑا نہیں جائے
گا تو پھر ہر انسان کی جان خطرے میں ہو گی۔ ان اصولوں کی بنیاد پر آج کراچی میں، سندھ کی صوبائی اسمبلی میں، جو شرمناک کھیل کھیلا گیا ہے اس پر اپنے غم و غصے کا اظہار کیا جائے۔ اسے اس ملک کی دستوری روایات اور اس ملک کے ہر پارلیمانی ممبر کے لیے ایک خطرہ تصور کیا جائے اور اس کے آگے ایک بند باندھا جائے۔ اگر آپ نے آج یہ نہیں کیا تو کل آپ اس نظام کی حفاظت نہیں کر سکیں گے، اس کے دن گنے جائیں
(۲۲-۱-۸۷)

